
 «Հայաստանի Հանրապետության պետական բյուջեի կատարման նկատմամբ հսկողության 2021 թվականի տարեկան արդյունքների վերաբերյալ հաշվետվությանը հավանություն տալու մասին» որոշման նախագծի վերաբերյալ

ՀՀ աշխատանքի և սոցիալական հարցերի նախարարություն
16.05.2022թ. N ՄՆ//13169-2022

	ՀՀ աշխատանքի և սոցիալական հարցերի նախարարության ՀՀ պետական բյուջեի կատարման հսկողության ստուգումները ընթացքում են,  նախագծում արդյունքների վերաբերյալ տեղեկատվություն ներառված չէ, հետևաբար նախարարությունը վերոգրյալ նախագծի մասով կարծիք չի կարող տրամադրել։

	
Ընդունվել է ի գիտություն:
Ստուգման արդյունքները ամփոփվելու են 2022 թվականին:

	
ՀՀ կրթության, գիտության, մշակույթի և սպորտի նախարարություն
17.05.2022թ. N 01/17.3/11140-2022


	
2
	Որոշման նախագծի հավելված N 1-ի 3-րդ կետի վերջին պարբերության «իսկ չվերականգնված գումարը կազմում է 11,066.70 հազ. դրամ:» բառերը փոխարինել «իսկ 11,066.70 հազ.  դրամ գումարը կվերականգնվի մինչև 2022 թ. սեպտեմբեր ամիսը:» բառերով:
	Առաջարկը չի ընդունվել: 
Հաշվետվության մեջ փոփոխություն կատարել հնարավոր չէ, քանի որ այն կազմվել է 2021 թվականի դեկտեմբերի 30-ի դրությամբ, իսկ փաստացի վճարումները ներկայացված են 2022 թվականի ապրիլի 1-ի դրությամբ: Ինչ վերաբերվում է մնացորդի հետագա վերականգնմանը, ապա վճարման դեպքում այն կարտացոլվի 2022 թվականի հաշվետվության մեջ՝ որպես նախորդ ժամանակաշրջանում արձանագրված գումարների վերականգնում:


	ՀՀ տարածքային կառավարման և ենթակառուցվածքների նախարարություն
16.05.2022թ. N ԳՍ/23.3/12301-2022

	3.1. «Ռադիոիզոտոպների արտադրության կենտրոն» ՓԲԸ-ն իր գործունեությունը սկսել է 2020 թվականի հունիս ամսից, և դեռևս աշխատում է վնասով, իսկ նշված տոկոսագումարների և տույժերի վճարման պարտավորությունը կբերի ընկերության սնանկացմանը:

	

Հարցը դուրս է ՀՀ ֆինանսների նախարարության իրավասությունների շրջանակից:

	
	3.2.Համաձայն Լոռու մարզպետարանի ստուգման ակտի վերականգնման ենթակա 51129.6 հազ. դրամից 2022 թվականի  ապրիլի 1-ի դրությամբ վերականգնվել է 36093.9 հազ. դրամ, կամ չվերականգնված գումարը կազմում է 15035.7 հազ. դրամ: 2022 թվականի ապրիլի 1-ի դրությամբ չվերականգնված 15035.7 հազ. դրամից ապրիլ-մայիս ամիսներին վերականգնվել է ևս 590.0 հազ. դրամ և 2022 թվականի մայիսի 15-ի դրությամբ չվերականգնված գումարը կազմում է 14445.7 հազ. դրամ:
	

Ընդունվել է ի գիտություն: Վերականգնված գումարները կարտացոլվեն 2022 թվականի հաշվետվության մեջ՝ որպես նախորդ ժամանակաշրջանում արձանագրված գումարների վերականգնում:

	
	ՀՀ էկոնոմիկայի նախարարություն
23.05.2022թ. 01/7577-2022

	ՀՀ ֆինանսների նախարարության կողմից 2021թ․ ՀՀ պետական բյուջեի կատարման հսկողության արդյունքների վերաբերյալ հաշվետվության 4–րդ մասի՝ «Ռադիոիզոտոպների արտադրության կենտրոն» ՓԲԸ–ի գործունեության վերաբերյալ Էկոնոմիկայի նախարարությունն առաջարկություններ չունի։
Միաժամանակ տեղեկացնում ենք, որ Կառավարության 2010 թվականի հոկտեմբերի 7-ի N 1424-Ն որոշման համաձայն՝ Ուռուցքաբանության գերազանցության հայկական կենտրոնի ստեղծման աշխատանքների կառավարումը, այդ թվում` Ռադիոիզոտոպների արտադրության կենտրոնի շենքի կառուցման աշխատանքների համակարգումը, իրականացվել է Հայաստանի ազգային մրցունակության հիմնադրամի Առողջապահության ծրագրի գրասենյակի կողմից։ 
	Տեղեկացնում ենք նաև, որ Կառավարության 2015 թվականի հունվարի 15-ի N 5-Ն որոշմամբ «Ռադիոիզոտոպների արտադրության կենտրոն» ՓԲ ընկերության պետական uեփականություն հանդիuացող բաժնետոմuերի կառավարման լիազորությունները վերապահվել են Առողջապահության նախարարությանը:
	



Ընդունվել է ի գիտություն:


	ՀՀ առողջապահության նախարարություն
17.05.2022թ. N ԱԱ/06/11998-2022

	ՀՀ ֆինանսների նախարարության 2021 թվականի դեկտեմբերի 9-ի թիվ 4-Ա ակտն (այսուհետ` Ակտ) Առողջապահության նախարարությունը թղթային ստացել է 2021 թվականի դեկտեմբերի 10-ին: Ստացված ակտը չի ստորագրվել, այլ նշվել է, որ կներկայացվեն առարկություններ: Առողջապահության նախարարության կողմից 2022 թվականի փետրվարի 10-ին ներկայացվել են Ակտի բոլոր կետերի մասով առարկություններ, անհրաժեշտության դեպքում նաև հիմնավորող փաստաթղթեր: Սակայն վերջինս Ֆինանսների նախարարության կողմից չի դիտարկվել որպես Ակտի դեմ ներկայացված բողոք այն հիմնավորմամբ, որ բացակայում են բողոքի փաստական և իրավական հիմքերը, և հստակեցված չէ բողոք բերողի պահանջը և այն ընդունվել է ի գիտություն: Կրկին Ձեզ է ներկայացվում Ակտի վերաբերյալ Առողջապահության նախարարության, ինչպես նաև Ակտում նշված կազմակերպությունների առարկությունները:
Միաժամանակ, հայտնում եմ, որ Առողջապահության նախարարությունը «Հայաստանի Հանրապետության պետական բյուջեի կատարման նկատմամբ հսկողության 2021 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծում ներառված Ակտը չընդունելով,  շարունակում է իրականացնել աշխատանքային քննարկումներ Ակտի մասով շահագրգիռ անձանց և Ֆինանսների նախարարության ֆինանսաբյուջետային վերահսկողության վարչության հետ:
Ելնելով վերոգրյալից, խնդրում եմ, մինչև վերոնշյալ քննարկումների արդյունքների ամփոփումը, զերծ մնալ Առողջապահության նախարարության մասով «Հայաստանի Հանրապետության պետական բյուջեի կատարման նկատմամբ հսկողության 2021 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագիծը օրակարգում ընդգրկելուց: 
	Առաջարկը չի ընդունվել, քանի որ 
գործող օրենսդրությամբ նման ընթացակարգ նախատեսված չէ:
«Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի (այսուհետ՝ Օրենք) 6-րդ հոդվածի 1-ին մասի համաձայն ակտի նախագիծը  ստուգող խմբի ղեկավարի կողմից պատշաճ ձևով ներկայացվել է ՀՀ առողջապահության նախարարություն (այսուհետ՝ ՀՀ ԱՆ):
ՀՀ ԱՆ կողմից ակտի նախագծի վերաբերյալ Օրենքով սահմանված ժամկետում առարկություններ չեն ներկայացվել, որից հետո կազմվել է ակտ և ներկայացվել ստորագրման: Ներկայացված ակտը ՀՀ ԱՆ կողմից չի ստորագրվել և այդ մասին ակտում Օրենքի վերոհիշյալ հոդվածի համաձայն կատարվել է համապատասխան գրառում:
ՀՀ ԱՆ կողմից ակտը Օրենքի 11-րդ հոդվածի համաձայն բողոքարկվել է, ինչին ի պատասխան ՀՀ ֆինանսների նախարարությունը (այսուհետ՝ ՀՀ ՖՆ) հայտնել է, որ ՀՀ ԱՆ կողմից ըստ էության, ներկայացվել են առարկություններ ակտով արձանագրված խախտումների վերաբերյալ, որոնք չեն կարող դիտարկվել որպես ակտի դեմ ներկայացված բողոք այն հիմնավորմամբ, որ բացակայում են բողոքի փաստական և իրավական հիմքերը, և հստակեցված չէ բողոք բերողի պահանջը: Ուստի ակտով արձանագրված խախտումների վերաբերյալ ՀՀ ԱՆ կողմից ներկայացված մեկնաբանությունները ՀՀ ՖՆ կողմից ընդունվել են ի գիտություն:
ՀՀ վարչապետի 12.05.2022թ. N 02/16.16/15103-2022 հանձնարարականի կատարումն ապահովելու նպատակով քննարկումներ են տեղի ունեցել ՀՀ ԱՆ հետ, որի ժամանակ ՀՀ ՖՆ աշխատակիցները ներկայացրել են վերոգրյալ փաստարկները, որոնց վերաբերյալ ՀՀ ԱՆ հայտնել է իր անհամաձայնությունը: 
ՀՀ ՖՆ կողմից ևս մեկ անգամ շեշտվել է, որ Օրենքի ուժով ուժի մեջ մտած ակտում այլևս հնարավոր չէ կատարել փոփոխություն, սակայն վերստուգում իրականացնելու համար հիմնավորված պահանջի դեպքում ՀՀ ՖՆ հայտնում է իր պատրաստակամությունը՝ քննարկելու դրա հնարավորությունը: 
Հայտնում ենք, որ 03.06.2022թ. դրությամբ ՀՀ ԱՆ կողմից նման պահանջ չի ներկայացվել, միաժամանակ ակտը դատական կարգով նույնպես չի բողոքարկվել, այլ ՀՀ ԱՆ 03.06.2022թ. N ԱԱ/06/13497-2022 գրությամբ ներկայացվել են փաստարկներ ՀՀ ֆինանսների նախարարության 09.12.2021թ. N 4-Ա ակտի վերաբերյալ՝ նշելով, որ  դրանք հիմնավորված են համապատասխան փաստաթղթերով և իրավական հիմքերով, և հաշվի առնելով նշված հիմնավորումների քննարկման խիստ կարևորությունը և մեծ դերը իրականությանը համապատասխանող և իրավաչափ ստուգման արդյունք ունենալու հարցում, ևս մեկ անգամ խնդրել են վերանայել ակտը:
Այդ կապակցությամբ հայտնում ենք, որ նշված փաստարկների ճշտությունը հնարավոր է պարզել միայն օրենքով սահմանված կարգով վերստուգում իրականացնելու միջոցով:


	
	Ֆինանսատնտեսական նախարարական կոմիտեի 13.07.2022թ. նիստի N ԿԱ/206-2022 արձանագրություն

	4. Որոշվել էր տալ դրական դիրքորոշում՝ պայմանով, որ որոշման նախագիծը կքննարկվի Վարչապետի աշխատակազմի և Առողջապահության նախարարության հետ՝ վերջինիս դիտարկումները հաշվետվության մեջ ներառելու նպատակահարմարության մասով, և վերջնական տարբերակը կներկայացվի Կառավարության նիստի քննարկմանը:
	Ի կատարումն արձանագրության 4-րդ կետի Ֆինանսների նախարարությունը Վարչապետի աշխատակազմ է ներկայացրել նախագծի վերախմաբգրված տարբերակը, որում հիմնավորման մեջ ներառվել էին Առողջապահության նախարարության դիտարկումները և դրանց վերաբերյալ Ֆինանսների նախարարության դիրքորոշումը:

	
	ՀՀ առողջապահության նախարարություն
12.08.2022թ. N ԱԱ/06/19651-2022

	Ղեկավարվելով 2022 թվականի օգոստոսի 10-ին ՀՀ վարչապետի աշխատակազմի ղեկավարի մոտ կայացած «Հայաստանի Հանրապետության պետական բյուջեի կատարման նկատմամբ հսկողության 2021 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի` Առողջապահության նախարարության մասով ներկայացված դիտարկումների և դիրքորոշումների քննարկման արդյունքներով, Առողջապահության նախարարությունն առաջարկում է իրականացնել վերստուգում` բարձրացված խնդիրների համար լրացուցիչ պարզաբանումներ ներկայացնելու նպատակով: 
	[bookmark: _GoBack]Ֆինանսների նախարարությունը ուսումնասիրելով  վերստուգում իրականացնելու մասին Առողջապահության նախարարության առաջարկության վերաբերյալ գրությունը, 26.08.2022թ. N 01/15-1/14883-2022 գրությամբ հայտնել է հետևյալը.
«Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով (այսուհետ` Օրենք) կարգավորում են Հայաստանի Հանրապետությունում կամ օտարերկրյա պետություններում գրանցված և Հայաստանի Հանրապետության տարածքում գործունեություն իրականացնող առևտրային կամ ոչ առևտրային կազմակերպություններում, հիմնարկներում (այդ թվում` օտարերկրյա իրավաբանական անձի), իրավաբանական անձի մասնաճյուղում կամ ներկայացուցչությունում, տեղական ինքնակառավարման մարմիններում, ինչպես նաև անհատ ձեռնարկատերերի  գործունեության և քաղաքաշինական օբյեկտներում ստուգումների և ուսումնասիրությունների կազմակերպման և անցկացման հետ կապված հարաբերությունները, ինչպես նաև սահմանում է դրանց իրականացման միասնական կարգը:
Օրենքի 5-րդ հոդվածի համաձայն՝ վերստուգումն ստուգում իրականացնող մարմնի կողմից նույն տնտեսավարող սուբյեկտի մոտ ստուգված ժամանակաշրջանի և ստուգված հարցերի երկրորդ և ավելի անգամ ստուգումն է, իսկ կրկնակի ստուգումը` նույն օրենքի 4-րդ հոդվածի 3-րդ մասով սահմանված ժամանակահատվածում կատարված երկրորդ և ավելի անգամ ստուգումն է: Ֆինանսատնտեսական գործունեության վերստուգումներ կարող են իրականացվել բացառապես Հայաստանի Հանրապետության վարչապետի գրավոր հանձնարարությամբ, իսկ Հայաստանի Հանրապետության քրեական դատավարության օրենսգրքին համապատասխան նշանակված ստուգումների դեպքում` քննիչի պատճառաբանված որոշմամբ:
Վերստուգումներ կարող են անցկացվել հետևյալ հիմքերից որևէ մեկի առկայության դեպքում.
ա) տնտեսավարող սուբյեկտը լուծարելիս.
բ) տնտեսավարող սուբյեկտի ղեկավարի խնդրանքով.
գ) Հայաստանի Հանրապետության վարչապետի գրավոր հանձնարարությամբ.
դ) եթե օրինական ուժի մեջ մտած դատավճռով հաստատված են նախորդ ստուգողի այն հանցավոր գործողությունները, որոնք նա թույլ է տվել ստուգումը կատարելիս.
ե) պետական գույքի մասնավորեցման լիազորված պետական մարմնի պահանջով, եթե ստուգման անհրաժեշտությունը պայմանավորված է պետական կամ 51 տոկոսից ավելի պետական մասնակցությամբ տնտեսավարող սուբյեկտի մասնավորեցման նախապատրաստական աշխատանքների իրականացմամբ.
զ) նույն օրենքի 7 հոդվածի «ը» ենթակետով նախատեսված դեպքերում (ստուգվող տնտեսավարող սուբյեկտի կողմից դրամական գործառնություններ կատարելու, հաշվետվություններ և հաշվարկներ կազմելու ճշտությունը հիմնավորելու նպատակով իրականացնել գործարքի մյուս կողմի մոտ հանդիպակաց` միայն տվյալ գործարքի կատարման օրինականության ստուգումներ).
է) (ենթակետը հանվել է 11.12.02 ՀՕ-480-Ն)
ը) նույն օրենքի 11-րդ հոդվածի երրորդ կետով սահմանված դեպքում.
թ) նույն օրենքի 4-րդ հոդվածի 3.1-ին մասի 1-9-րդ կետերով սահմանված դեպքերում.
ժ) Հայաստանի Հանրապետության քրեական դատավարության օրենսգրքին համապատասխան վերստուգում նշանակելու դեպքում` վերստուգումներն իրականացնել այն մասով, որի համար հիմք է հանդիսացել որոշում կայացնելը:
Միևնույն ժամանակ հայտնում ենք,որ Հայաստանի Հանրապետության հակակոռուպցիոն կոմիտեի 15.08.2022թ. թիվ 18/472/ԿԳ-22 գրության համաձայն (ստացված 16.08.2022թ.) ՀՀ ֆինանսների նախարարությանը հայտնի է դարձել, որ  ՀՀ առողջապահության նախարարությունում ՀՀ ֆինանսների նախարարության ֆինանսաբյուջետային վերահսկողության վարչության 09.12.2021թ. թիվ 4-Ա ակտի և ՀՀ հաշվեքննիչ պալատի կողմից ՀՀ առողջապահության նախարարությունում ՀՀ-ում նոր կորոնավիրուսային համավարակով (COVID 19) պայմանավորված բյուջետային ծախսերի հաշվեքննության արդյունքների վերաբերյալ կազմված ընթացիկ եզրակացության հիման վրա Հայաստանի Հանրապետության հակակոռուպցիոն կոմիտեում ՀՀ քրեական օրենսգրքի 179-րդ հոդվածի 3-րդ մասով, 308-րդ հոդվածի 2-րդ մասով և 314-րդ հոդվածի 1-ին մասով 2022 թվականի մայիսի  23-ին հարուցվել է թիվ 62222622 քրեական գործ, ուստի նշված քրեական գործի  շրջանակում  հնարավոր է առաջանա վերստուգման անհրաժեշտություն, հետևաբար առաջարկում ենք ՀՀ առողջապահության նախարարությունում վերստուգում անցկացնել վերը նշված վարույթի անհրաժեշտությամբ պայմանավորված կամ դրա բացակայության դեպքում`քրեական վարույթի ավարտից հետո:

	
	Ֆինանսատնտեսական նախարարական կոմիտեի 16.08.2022թ. նիստի N ԿԱ/232-2022 արձանագրություն

	

8
	8.Որոշվել էր տալ դրական դիրքորոշում՝ պայմանով, որ որոշման նախագիծը կխմբագրվի Ֆինանսների նախարար Տիգրան Խաչատրյանի առաջարկությանը համապատասխան՝ հանելով Առողջապահության նախարարության ստուգումների արդյունքները և վերջնական տարբերակը կներկայացվի Կառավարության նիստի քննարկմանը:
	Ի կատարումն արձանագրության 8-րդ կետի Ֆինանսների նախարարությունը Վարչապետի աշխատակազմ է ներկայացրել նախագծի վերախմբագրված տարբերակը, որից հանվել են ՀՀ առողջապահության նախարարության և դրա շրջանակում 15 հանդիպակաց ստուգումների վերաբերյալ տեղեկատվությունը և արդյունքային ցուցանիշները:

